
6.1 PENDAHULUAN

Dunia Islam pada hari ini berhadapan dengan salah satu krisis
kemanusiaan yang terbesar dalam sejarah moden. Peperangan, konflik
bersenjata, ketidakstabilan politik, pembunuhan dan penindasan telah
menyebabkan jutaan manusia, khasnya wumat Islam terpaksa
meninggalkan tanah air mereka tanpa sebarang jaminan keselamatan.
Sebagai satu umat, krisis ini bukan sekadar data dan statistik, tetapi
menguji kesetiaan umat Islam terhadap konsep ukhuwah sesama
mereka yang diperintahkan oleh agama. Bantuan yang wajar diberikan
bukan semata-mata dari sudut material, bahkan turut merangkumi
tanggungjawab masyarakat untuk mengembalikan maruah kehidupan
golongan pelarian.

Hakikatnya, isu pelarian bukanlah suatu perkara baharu.
Sebaliknya, sejarah dunia sarat dengan kisah yang melibatkan pelarian
sejak zaman ketamadunan awal. Dalam al-Quran, kisah Nabi Musa AS
yang memimpin Bani Israel melarikan diri daripada cengkaman Firaun
jelas tercatat dalam surah al-Baqarah dan Sad. Kisah ini membuktikan
fitrah kemanusiaan yang akan melakukan apa sahaja demi melindungi

dirt dan agama. Rakaman al-Quran mengenai kisah Nabi Musa AS dan
kaumnya juga menunjukkan betapa realistiknya isu manusia melarikan
dir1 akibat ancaman keselamatan. Ironinya, perkara inilah yang terus
berulang sepanjang sejarah kemanusiaan. Hal ini menunjukkan bahawa
isu pelarian yang bersifat malar segar memerlukan perbincangan
mendalam serta kerjasama daripada segenap anggota masyarakat bagi
membuahkan rangka penyelesaian yang lebith mampan.

6.2 LATAR BELAKANG ISU PELARIAN

Dalam sejarah dunia moden, kelompok pertama yang dicatatkan serta
ditktiraf secara rasmi sebagai pelarian muncul sebagai kesan langsung
kepada Perang Dunia Pertama dan Kedua. Kedua-dua perang ini telah
menyaksikan jutaan korban dan pelarian khasnya dari negara-negara
Eropah. Hal ini telah mendorong kepada penubuhan United Nations
High Commissioner for Refugees (UNHCR) pada tahun 1950 selepas
tamat Perang Dunia Kedua.

Menurut UNHCR, pelarian bermaksud seseorang yang melarikan
diri dari negaranya kerana takutkan ancaman ke atas bangsa, agama,
kewarganegaraan, keanggotaan sosial atau polittk. Mereka juga
terhalang daripada kembali ke negara tersebut kerana ancaman-
ancaman yang wujud.

Definisi ini menunjukkan bahawa “pilihan” seorang pelarian untuk
berpindah dari tanah airnya merupakan suatu keputusan yang terpaksa
diambil akibat faktor-faktor luar kawalan yang tidak dapat dielakkan.
Mengetahui fakta ini memungkinkan timbulnya rasa empati terhadap
mereka kerana sesiapa pun berisiko menjadi pelarian sekiranya
ditakdirkan Tuhan.

6.2.1 Statistik Pelarian di Peringkat Global dan Malaysia

Pada penghujung tahun 2023, UNHCR selaku agensi rasmi yang
menyelenggarakan urusan pelarian di bawah mandat Pertubuhan
Bangsa-Bangsa Bersatu (PBB) telah merekodkan jumlah pelarian

melebihi 43 juta orang di seluruh dunia. Hampir separuh daripada
mercka adalah terdiri daripada kalangan kanak-kanak (UNHCR,
2024). Jumlah ini merupakan pertambahan yang signifikan berbanding
25.4 juta pelarian yang dirckodkan oleh UNHCR pada penghujung
tahun 2017 (UNHCR, t.t.).

Dengan peristiwa serangan ke atas Gaza yang dimulakan pada
Oktober 2023 serta siri-siri serangan Zionis Israel ke atas Lubnan dan
Iran sekitar tahun 2024, jumlah pelarian dalam kalangan umat Islam
kian meningkat secara mendadak. Terkini, jumlah pelarian di Gaza
sendiri sudah mencecah 1.7 juta orang berdasarkan data UNHCR pada
penghujung tahun 2023, manakala jumlah pelarian di Lubnan yang
dicatatkan setakat Oktober 2024 sudah pun dianggarkan melebihi 1 juta
orang (UNHCR staff, 2024; UNHCR, 2024).

D1 Malaysia pula, UNHCR melaporkan bahawa terdapat sekitar
191,830 orang pelarian (refugees) dan pemohon suaka (asylum-seckers)
setakat bulan September 2024. Sebahagian besar daripada jumlah itu
adalah terdiri daripada etnik Rohingya iaitu seramai 110,820 orang
(57.8%), etnik Chin seramai 27,580 orang, 5,940 orang dari Pakistan,
3,160 orang dari Yaman, 2,830 orang dari Somalia dan selebihnya dari
pelbagai negara seperti Afghanistan, Syria, Sri Lanka, Palestin, dan
etnik-etnik Myanmar (UNHCR Malaysia, 2024). Hal ini merupakan
satu angka yang signifikan serta perlu diberi perhatian agar isu-isu
berkaitan golongan ini di Malaysia dapat diuruskan secara efektif dan
bersepadu.

Sikap rakyat Malaysia terhadap golongan pelarian juga perlu diteliti
memandangkan sejumlah besar pelarian di negara kita merupakan
mercka yang beragama Islam. Hal ini sedikit sebanyak mampu
menimbulkan persepsi negatif terhadap Islam dan umatnya sekiranya
isu-isu berbangkit berkaitan pelarian tidak ditangani dengan baik.

6.2.2 Permasalahan Semasa

Seorang pelarian berhadapan pelbagai bentuk krisis serta cabaran
untuk meneruskan kehidupan. Cabaran berkaitan berkaitan kerakyatan



